
Хырай çумĕпеле пур хурăн та

Тăраççĕ шур пĕлĕтсене йăтса.

Ик ĕмĕр хушшинче эп пурăнтăм

Ик тĕрлĕ самана халне чăтса.



Пĕрийĕ тепринчен те хивререх,

Илемлĕрех пĕрийĕ тепринчен.

Эп вĕсене шайлаштарса пĕрех

Пĕр пурнăç тытса пытăм халиччен.



Кăварпала шыва пĕр вăхăтра

Тытма пултартăм пуль пĕр савăтра.

Тен çавăнпа Исмукăн ăратне

Турри çăлса пырать пуль ахăртне.



Нимле те мар çанталăк пуличчен

Мĕнле çанталăк пулнă халиччен

Çавăн пекех хивре вăл тăтăр-и,

Çавăн пекех хитре вăл тăтăр-и —



Мехел çитсе чĕлхеçĕм çĕтиччен

Юрлас юррăмсенче вăл юлтăр-и?

  